
Azra

Jilawatant se Wapast

1 Faras ke badshah Khoras ki hukimat ke
pahle sal men Rab ne wuh kuchh pura hone diya
jis ki peshgo1 us ne Yarmiyah ki marifat ki thi. Us
ne Khoras ko zail ka elan karne ki tahrik di. Yih
elan zabani aur tahrirl taur par purl badshahi
men kiya gaya.

2 “Faras ka badshah Khoras farmata hai, Rab
asman ke Khuda ne duniya ke tamam mamalik
mere hawale kar die hain. Us ne mujhe Yahudah
ke shahr Yarushalam men us ke lie ghar banane
ki zimmedari di hai. 3 Ap men se jitne us ki qaum
ke hain Yarushalam ke lie rawana ho jaen taki
wahan Rab Israil ke Khuda ke lie ghar banaen,
us Khuda ke lie jo Yarushalam men sukunat
karta hai. Ap ka Khuda ap ke sath ho. 4Jahan
bhi Israili qaum ke bache hue log rahte hain,
wahan un ke parosiyon ka farz hai ki wuh sone-

chandi aur mal-maweshi se un ki madad karen.
Is ke alawa wuh apni khushi se Yarashalam men

Allah ke ghar ke lie hadiye bhi den.”

5 Tab kuchh Israili rawana ho kar Yartshalam
men Rab ke ghar ko tamir karne ki taiyariyan
karne lage. Un men Yahudah aur Binyamin ke
khandani sarparast, imam aur Lawl shamil the
yani jitne logon ko Allah ne tahrik di thi. ¢ Un
ke tamam parosiyon ne unhen sona-chandi aur
mal-maweshi de kar un ki madad ki. Is ke alawa

unhon ne apni khushi se bhi Rab ke ghar ke lie
hadiye die.

7 Khoras Badshah ne wuh chizen wapas kar
din jo Nabukadnazzar ne Yarushalam men Rab
ke ghar se lat kar apne dewata ke mandir

men rakh di thin. 8 Unhen nikal kar Faras ke
badshah ne Mitradat khazanchi ke hawale kar

diya jis ne sab kuchh gin kar Yahudah ke buzurg
Shesbazzar ko de diya. °Jo fahrist us ne likhi us
men zail ki chizen thin:

sone ke 30 basan,

chandi ke 1,000 basan,

29 chhuriyan,

10 sone ke 30 pyale,

chandi ke 410 pyale,

baqgi chizen 1,000 adad.

11 Sone aur chandi ki kul 5,400 chizen thin.
Shesbazzar yih sab kuchh apne sath le gaya jab
wuh jilawatanon ke sath Babal se Yarushalam
ke lie rawana hua.

2

Wapas Ae Hue Israiliyon ki Fahrist

1 Zail men Yahtdah ke un logon ki fahrist
hai jo jilawatani se wapas ae. Babal ka
badshah Nabukadnazzar unhen qaid karke
Babal le gaya tha, lekin ab wuh Yarushalam
aur Yahudah ke un shahron men phir ja base
jahan un ke khandan pahle rahte the. 2 Un
ke rahnuma Zarubbabal, Yashua, Nahmiyah,
Sirayah, Ralayah, Mardaki, Bilshan, Misfar,
Bigwi, Rahum aur Bana the. Zail ki fahrist men

wapas ae hue khandanon ke mard bayan kie gae
hain.

3 Parts ka khandan: 2,172,

4 Safatiyah ka khandan: 372,

5 Arakh ka khandan: 775,

6 Pakhat-moab ka khandan yani Yashua aur
Yoab ki aulad: 2,812,

7 Ailam ka khandan: 1,254,

8 Zattl ka khandan- 945,

9 Zakki ka khandan 760,

10 Bani ka khandan: 642,

11 Babi ka khandan: 623,

12 Azjad ka khandan: 1,222,

13 Adiinigam ka khandan: 666,

14 Bigw1 ka khandan: 2,056,

15 Adin ka khandan: 454,

16 Atir ka khandan yani Hizqiyah ki aulad: 98,

17 Bazi ka khandan: 323,

18 Yara ka khandan: 112,

19 Hashim ka khandan: 223,

20 Jibbar ka khandan: 95,

21 Bait-laham ke bashinde: 123,

22 Natufa ke 56 bashinde,

23 Anatot ke bashinde: 128,

24 Azmawat ke bashinde: 42,

25 Qiriyat-yarim, Kafira aur Bairot ke
bashinde: 743,

26 Rama aur Jiba ke bashinde: 621,

27 Mikmas ke bashinde: 122,

28 Baitel aur Al ke bashinde: 223,

29 Nabu ke bashinde: 52,

30 Majbis ke bashinde: 156,

31 Duasre Ailam ke bashinde: 1,254,

32 Harim ke bashinde: 320,

33 Lud, Hadid aur Onus ke bashinde: 725,

34 Yariht ke bashinde: 345,

35 Sana'ah ke bashinde: 3,630.

36 Zail ke imam jilawatani se wapas ae.

Yadayah ka khandan jo Yashua ki nasl ka tha:
973,

37 Immer ka khandan: 1,052,

38 Fashhuir ka khandan: 1,247,

39 Harim ka khandan: 1,017.

40 Zail ke Law1 jilawatani se wapas ae. Yashua
aur Qadmiyel ka khandan yani Hudawiyah ki
aulad: 74,

41 Gulukar: Asaf ke khandan ke 128 admi,

42 Rab ke ghar ke darban: Sallum, Atir,
Talmun, Aqqub, Khatita aur Sobi ke khandanon
ke 139 admi.

43 Rab ke ghar ke khidmatgaron ke darj-e-zail
khandan jilawatani se wapas ae.

Z1ha, Hasufa, Tabbaot, 44 Qarts, Siyaha,
Fadin, 45 Libana, Hajaba, Aqqub, 46 Hajab,
Shalmi, Hanan, 47 Jiddel, Jahar, Riyayah,
48 Razin, Naquda, Jazzam, 49 Uzza, Fasih, Basi,
50 Asna, Matnim, Nafiisim, 5! Bagbtq, Haqufa,
Harhar, 52 Bazlat, Mahida, Harsha, 53 Barqs,
Sisara, Tamah, 54 Naziyah aur Khatifa.

55 Suleman ke khadimon ke darj-e-zail
khandan jilawatani se wapas ae.

Suti, Sufirat, Farada, 56 Yala, Darqun, Jiddel,
>7 Safatiyah, Khattil, Fukirat-zabaym aur Ami.

58 Rab ke ghar ke khidmatgaron aur Suleman
ke khadimon ke khandanon men se wapas ae
hue mardon ki tadad 392 thi. 59-60 Wapas ae hue



Azra 2:61-62 v Azra 2:70

khandanon Dilayah, Tubiyah aur Naquda ke 652
mard sabit na kar sake ki Israil ki aulad hain,
go wuh Tal-milah, Tal-harsha, Karub, Addan aur
Immer ke rahne wale the.

61-62 Habayah, Haqquz aur Barzilll ke
khandanon ke kuchh imam bhi wapas ae, lekin
unhen Rab ke ghar men khidmat karne ki ijazat
na mili. Kyonki go unhon ne nasabname men
apne nam talash kie un ka kahin zikr na mila,
is lie unhen napak qarar diya gaya. (Barzilli ke
khandan ke bani ne Barzilli Jiliyadi ki bet1 se
shadi karke apne susar ka nam apna liya tha.)
63 Yahudah ke gawarnar ne hukm diya ki in
tin khandanon ke imam filhal qurbaniyon ka
wuh hissa khane men sharik na hon jo imamon
ke lie muqarrar hai. Jab dubara imam-e-azam
mugarrar kiya jae to wuhi Urim aur Tummim
nami qura dal kar muamala hal kare.

64 Kul 42,360 Israill apne watan laut ae, 5 niz
un ke 7,337 ghulam aur laundiyan aur 200
gulukar jin men mard-o-khawatin shamil the.

66 Israiliyon ke pas 736 ghore, 245 khachchar,
67435 nt aur 6,720 gadhe the.

68 Jab wuh Yartshalam men Rab ke ghar ke
pas pahunche to kuchh khandani sarparaston
ne apni khushi se hadiye die taki Allah ka ghar
nae sire se us jagah tamir kiya ja sake jahan
pahle tha. 69 Har ek ne utna de diya jitna de
saka. Us waqt sone ke kul 61,000 sikke, chandi1
ke 2,800 kilogram aur imamon ke 100 libas jama
hue.

70Imam, Lawi, gulukar, Rab ke ghar ke darban
aur khidmatgar, aur awam ke kuchh log apni

apni abal abadiyon men dubara ja base. Yon
tamam Israilli dubara apne apne shahron men
rahne lage.

3

Nat Qurbangah par Qurbaniyan

1 Satwen mahine ki ibtida men purl qaum
Yarushalam men jama hui. Us waqt Israili apni
abadiyon men dubara abad ho gae the. 2 Jama
hone ka magsad Israil ke Khuda ki qurbangah
ko nae sire se tamir karna tha taki mard-
e-Khuda Musa ki shariat ke mutabiq us par
bhasm hone wall qurbaniyan pesh ki ja saken.
Chunanche Yashua bin Yiusadaq aur Zarubbabal
bin Siyaltiyel kam men lag gae. Yashua ke imam
bhaiyon aur Zarubbabal ke bhaiyon ne un ki

madad ki. 3 Go wuh mulk men rahne wall
digar qaumon se sahme hue the taham unhon

ne qurbangah ko us ki purani buniyad par tamir
kiya aur subah-sham us par Rab ko bhasm hone
wall qurbaniyan pesh karne lage. 4 Jhonpriyon
ki Id unhon ne shariat ki hidayat ke mutabiq

manal. Us hafte ke har din unhon ne bhasm
hone wall utni qurbaniyan charhain jitni zararil

thin.
5 Us waqt se imam bhasm hone wall tamam

darkar qurbaniyan bagaydagl se pesh karne
lage, niz Nae Chand ki Idon aur Rab ki
baql makhsus-o-muqgaddas 1idon ki qurbaniyan.
Qaum apni khushi se bhi Rab ko qurbaniyan
pesh karti thi. 6 Go Rab ke ghar ki buniyad
abhi dali nahin gai thi to bhi Israili satwen
mahine ke pahle din se Rab ko bhasm hone

wall qurbaniyan pesh karne lage. 7 Phir unhon
ne rajon aur karigaron ko paise de kar kam
par lagaya aur Sur aur Saida ke bashindon se
deodar ki lakarl mangwai. Yih lakari Lubnan
ke pahari ilage se samundar tak lai gai aur
wahan se samundar ke raste Yafa pahunchai
gal. Israiliyon ne muawaze men khane-pine
ki chizen aur zaitun ka tel de diya. Faras ke
badshah Khoras ne unhen yih karwane ki ijazat
d1 thi.

Rab ke Ghar ki Tamir-e-Nau

8 Jilawatanl se wapas ane ke dusre sal ke
dusre mahine men Rab ke ghar ki nae sire se
tamir shuru hul. Is kam men Zarubbabal bin
Siyaltiyel, Yashua bin Yusadaq, digar imam aur
Law1 aur watan men wapas ae hue baqgi tamam
Israili sharik hue. Tamirl kam ki nigarani un
Lawiyon ke zimme laga di gail jin ki umr 20 sal
ya is se zayd thi.

9 Zail ke log mil kar Rab ka ghar banane
walon ki nigarani karte the: Yashua apne beton
aur bhaiyon samet, Qadmiyel aur us ke bete
jo Hudawiyah ki aulad the aur Hanadad ke
khandan ke Lawal.

10 Rab ke ghar ki buniyad rakhte waqt imam
apne mugaddas libas pahne hue sath khare ho
gae aur turam bajane lage. Asaf ke khandan ke
Lawa1 sath sath jhanjh bajane aur Rab ki sataish
karne lage. Sab kuchh Israil ke badshah Daud ki
hidayat ke mutabiq hua. 11 Wuh hamd-o-sana ke
g1t se Rab ki tarif karne lage, “Wuh bhala hai, aur
Israil par us ki shafqgat abadi hai!” Jab hazirin
ne dekha ki Rab ke ghar ki buniyad rakhi ja rahi

hai to sab Rab ki khushi men zordar nare lagane
lage.

12 Lekin bahut-se imam, Lawl aur khandani
sarparast hazir the jinhon ne Rab ka pahla ghar
dekha hua tha. Jab un ke dekhte dekhte Rab
ke nae ghar ki buniyad rakhi gai to wuh buland
awaz se rone lage jabki baql bahut sare log
khushi ke nare laga rahe the. 13 Itna shor tha
ki khushi ke naron aur rone ki awazon men
imtiyaz na kiya ja saka. Shor dur duar tak sunai
diya.

4

Rab ke Ghar ki Tamir ki Mukhalafat

1 Yahtidah aur Binyamin ke dushmanon ko
pata chala ki watan men wapas ae hue Israili
Rab Israil ke Khuda ke lie ghar tamir kar rahe
hain. 2 Zarubbabal aur khandani sarparaston
ke pas a kar unhon ne darkhast ki, “Ham bhi
ap ke sath mil kar Rab ke ghar ko tamir karna
chahte hain. Kyonki jab se Asur ke badshah
Asarhaddon ne hamen yahan 1a kar basaya hai
us waqt se ham ap ke Khuda ke talib rahe aur
use qurbaniyan pesh karte ae hain.” 3 Lekin
Zarubbabal, Yashua aur Israil ke baqi khandani
sarparaston ne inkar kiya, “Nahin, is men ap ka
hamare sath kol wasta nahin. Ham akele hi Rab
Israil ke Khuda ke lie ghar banaenge, jis tarah
Faras ke badshah Khoras ne hamen hukm diya
hai.”

4Yih sun kar mulk ki dasrl qaumen Yahudah
ke logon ki hauslashikni aur unhen darane ki
koshish karne lagin taki wuh imarat banane se

baz aen. 5 Yahan tak ki wuh Faras ke badshah
Khoras ke kuchh mushiron ko rishwat de kar

kam rokne men kamyab ho gae. Yon Rab ke ghar

ki tamir Khoras Badshah ke daur-e-hukiimat se

le kar Dara Badshah ki hukimat tak ruki rahi.
6 Bad men jab Akhaswerus Badshah ki

huktmat shurt hui to Israil ke dushmanon
ne Yahudah aur Yaruishalam ke bashindon par

ilzam laga kar shikayati khat likha.
7 Phir Artakhshasta Badshadh ke daur-e-

hukamat men use Yahudah ke dushmanon ki
taraf se shikayati khat bheja gaya. Khat ke

pichhe khaskar Bishlam, Mitradat aur Tabiyel
the. Pahle use Arami zaban men likha gaya,
aur bad men us ka tarjuma hua. 8 Samariya ke
gawarnar Rahum aur us ke Mirmunshi Shamsi
ne shahanshah ko khat likh diya jis men unhon
ne Yarushalam par ilzamat lagae. Pate men
likha tha,

9 Az Rahim Gawarnar aur Mirmunshi
Shamsi, niz un ke hamkhidmat qazi, safir aur
Tarpal, Sippar, Arak, Babal aur Sosan yani Ailam
ke mard, 10 niz baql tamam qaumen jin ko
azlm aur aziz badshah Ashurbanipal ne utha
kar Samariya aur Dariya-e-Furat ke bagimanda
maghribi ilage men basa diya tha.

11 Khat men likha tha,

“Shahanshah Artakhshasta ke nam,

Az: ap ke khadim jo Dariya-e-Furat ke
maghrib men rahte hain.

12 Shahanshah ko ilm ho ki jo Yahudi ap ke
huzur se hamare pas Yarushalam pahunche
hain wuh is waqt us baghi aur sharir shahr ko
nae sire se tamir kar rahe hain. Wuh fasil ko

bahal karke buniyadon ki marammat kar rahe
hain. 13 Shahanshah ko ilm ho ki agar shahr nae
sire se tamir ho jae aur us ki fasil takmil tak
pahunche to yih log taiks, khardj aur mahsul
ada karne se inkar kar denge. Tab badshah ko
nugsan pahunchega. 14 Ham to namak-haram

nahin hain, na shahanshah ki tauhin bardasht
kar sakte hain. Is lie ham guzarish karte hain

15 ki ap apne bapdada ki tarikhi dastawezat se
Yartishalam ke bare men maltmat hasil karen,
kyonki un men is bat ki tasdiqg milegi ki yih shahr
mazl men sarkash raha. Haqigat men shahr ko
is1 lie tabah kiya gaya ki wuh badshahon aur
subon ko tang karta raha aur gqadim zamane
se hi baghawat ka mamba raha hai. 16 Gharz
ham shahanshah ko ittala dete hain ki agar
Yarushalam ko dubara tamir kiya jae aur us ki
fasil takmil tak pahunche to Dariya-e-Furat ke
maghribi ilage par ap ka qabu jata rahega.”

17 Shahanshah ne jawab men likha,

“Main yih khat Rahim Gawarnar, Shamsi
Mirmunshi aur Samariya aur Dariya-e-Furat ke
maghrib men rahne wale un ke hamkhidmat
afsaron ko likh raha han.

Ap ko salam! 18 Ap ke khat ka tarjuma
merl maujudagl men hua hai aur use mere
samne parha gaya hai. 19 Mere hukm par
Yarushalam ke bare men malamat hasil ki
gal hain. Malim hua ki waqgal yih shahr
gadim zamane se badshahon ki mukhalafat
karke sarkashi aur baghawat ka mamba raha
hai. 20 Niz, Yartishalam taqatwar badshahon ka
darul-huktmat raha hai. Un Ki itni taqgat th1 ki



Azra 4:21 xi Azra 5:3

Dariya-e-Furat ke pure maghribi ilage ko unhen
mukhtalif qism ke taiks aur kharaj ada karna
para. 21 Chunanche ab hukm den ki yih admi
shahr ki tamir karne se baz aen. Jab tak main
khud hukm na dan us waqt tak shahr ko nae sire
se tamir karne Ki ijazat nahin hai. 22 Dhyan den
ki is hukm ki takmil men susti na ki jae, aisa na
ho ki shahanshah ko bara nugsan pahunche.”

23 Jyon hi khat ki kapi Rahtm, Shamsi aur
un ke hamkhidmat afsaron ko parh kar sunai
gal to wuh Yarushalam ke lie rawana hue aur
Yahudiyon ko zabardasti kam jari rakhne se rok
diya.

24 Chunanche Yartishalam men Allah ke ghar
ka tamirt kam ruk gaya, aur wuh Faras ke

balcli_shah Dara ki hukumat ke dusre sal tak ruka
raha.

S

Rab ke Ghar kit Tamir Dubara Shurii Hott Hai
1Ek din do nabi banam Hajji aur Zakariyah bin

Idda uth kar Israil ke Khuda ke nam men jo un ke
upar tha Yahudah aur Yarushalam ke Yahudiyon
ke samne nabuwwat karne lage. 2 Un ke hausla-
afza alfaz sun kar Zarubbabal bin Siyaltiyel aur
Yashua bin Yusadaq ne faisla kiya ki ham dubara
Yarushalam men Allah ke ghar ki tamir shura
karenge. Donon nabi is men un ke sath the aur
un ki madad karte rahe.

3 Lekin jyon hi kam shurt hua to Dariya-e-
Furat ke maghribi ilage ke gawarnar Tattani aur
Shatar-bozni apne hamkhidmat afsaron samet
Yarushalam pahunche. Unhon ne puchha, “Kis

ne ap ko yih ghar banane aur is ka dhancha
takmil tak pahunchane ki jjazat di? 4Is kam ke
lie zimmedar admiyon ke nam hamen bataen!”
5 Lekin un ka Khuda Yahudah ke buzurgon ki
nigarani kar raha th3, is lie unhen roka na gaya.
Kyonki logon ne socha ki pahle Dara Badshah ko
ittala di jae. Jab tak wuh faisla na kare us waqt
tak kam roka na jae.

6 Phir Dariya-e-Furat ke maghribi ilage ke
gawarnar Tattani, Shatar-bozni aur un ke
hamkhidmat afsaron ne Dara Badshah ko zail
ka khat bheja,

7 “Dara Badshah ko dil ki gahraiyon se salam
kahte hain! 8 Shahanshah ko ilm ho ki suba
Yahudah men ja kar ham ne dekha ki wahan
azim Khuda ka ghar banaya ja raha hai. Us ke lie
bare tarashe hue patthar istemal ho rahe hain
aur diwaron men shahtir lagae ja rahe hain.
Log bar1 janfishani se kam kar rahe hain, aur
makan un ki mehnat ke bais tezl se ban raha
hai. 9 Ham ne buzurgon se pichha, ‘Kis ne ap
ko yih ghar banane aur is ka dhancha takmil
tak pahunchane ki ijazat di hai?” 10 Ham ne un
ke nam bhi malum kie taki likh kar ap ko bhej
saken. 11 Unhon ne hamen jawab diya,

‘Ham asman-o-zamin ke Khuda ke khadim
hain, aur ham us ghar ko az sar-e-nau tamir
kar rahe hain jo bahut sal pahle yahan qaym
tha. Israil ke ek azim badshah ne use qadim
zamane men bana kar takmil tak pahunchaya
tha. 12 Lekin hamare bapdada ne asman ke
Khuda ko taish dilaya, aur natije men us ne
unhen Babal ke badshah Nabukadnazzar ke

hawale kar diya jis ne Rab ke ghar ko tabah kar
diya aur qaum ko qaid karke Babal men basa
diya. 13 Lekin bad men jab Khoras badshah
ban gaya to us ne apni hukimat ke pahle sal
men hukm diya ki Allah ke is ghar ko dubara
tamir kiya jae. 14 Sath sath us ne sone-chandi ki
wuh chizen wapas kar din jo Nabukadnazzar
ne Yarushalam men Allah ke ghar se lat kar
Babal ke mandir men rakh di thin. Khoras ne
yih chizen ek admi ke sapurd kar din jis ka
nam Shesbazzar tha aur jise us ne Yahudah ka
gawarnar mugqarrar kiya tha. 15> Us ne use hukm
diya ki saman ko Yarushalam le jao aur Rab
ke ghar ko purani jagah par az sar-e-nau tamir
karke yih chizen us men mahfiaz rakho. 16 Tab
Shesbazzar ne Yarushalam a kar Allah ke ghar
ki buniyad rakhi. Usi waqt se yih imarat zer-e-
tamir hai, agarche yih aj tak mukammal nahin
hui’

17 Chunanche agar shahanshah ko manzar ho
to wuh taftish karen ki kya Babal ke shahi daftar
men kol aisi dastawez maujud hai jo is bat ki
tasdiq kare ki Khoras Badshah ne Yartushalam
men Rab ke ghar ko az sar-e-nau tamir karne ka
hukm diya. Guzarish hai ki shahanshah hamen
apna faisla pahuncha den.”

6

Dara Badshah Yahuidiyon kit Madad Karta Hai

1Tab Dara Badshah ne hukm diya ki Babal ke
khazane ke daftar men taftish ki jae. Is ka khoj

lagate lagate 2 akhirkar Madi shahr Ikbatana ke
gile men tamar mil gaya jis men likha tha,

3 “Khoras Badshah ki hukimat ke pahle sal
men shahanshah ne hukm diya ki Yarashalam
men Allah ke ghar ko us ki purani jagah par
nae sire se tamir kiya jae taki wahan dubara
qurbaniyan pesh ki ja saken. Us ki buniyad
rakhne ke bad us ki tinchai 90 aur chaurai 90 fut
ho. 4 Diwaron ko yon banaya jae ki tarashe hue
pattharon ke har tin raddon ke bad deodar ke
shahtiron ka ek radda lagaya jae. Akhrajat shahi
khazane se pure kie jaen. 5 Niz sone-chandi Ki jo
chizen Nabukadnazzar Yarushalam ke is ghar se
nikal kar Babal laya wuh wapas pahunchari jaen.
Har chiz Allah ke ghar men us ki apni jagah par
wapas rakh di jae.”

6Yih khabar parh kar Dara ne Dariya-e-Furat
ke maghribi ilage ke gawarnar Tattani, Shatar-
bozni aur un ke hamkhidmat afsaron ko zail ka
jawab bhej diya,

“Allah ke is ghar ki tamir men mudakhalat
mat karna! 7 Logon ko kam jarl rakhne den.
Yahudiyon ka gawarnar aur un ke buzurg Allah
ka yih ghar us ki purani jagah par tamir karen.

8 Na sirf yih balki main hukm deta han ki ap
is kam men buzurgon ki madad karen. Tamir ke
tamam akhrajat waqt par muhaiya karen taki
kam na ruke. Yih paise shahi khazane yani
Dariya-e-Furat ke maghrib1 ilage se jama kie
gae taikson men se ada kie jaen. 9 Roz baroz
imamon ko bhasm hone wall qurbaniyon ke
lie darkar tamam chizen muhaiya karte rahen,
khah wuh jawan bail, mendhe, bher ke bachche,

gandum, namak, mai ya zaitan ka tel kyon na
mangen. Is men sustl na karen 10 tadki wuh
asman ke Khuda ko pasandida qurbaniyan pesh
karke shahanshah aur us ke beton ki salamati ke
lie dua kar saken.

11T1s ke alawa main hukm deta hun ki jo bhi is
farman ki khilafwarzi kare us ke ghar se shahtir
nikal kar khara kiya jae aur use us par maslub
kiya jae. Sath sath us ke ghar ko malbe ka
dher banaya jae. 12 Jis Khuda ne wahan apna
nam basaya hai wuh har badshah aur qaum ko
halak kare jo mere is hukm ki khilafwarzi karke
Yarushalam ke ghar ko tabah karne ki jurrat
kare. Main, Dara ne yih hukm diya hai. Ise har
tarah se pura kiya jae.”

Rab ke Ghar kit Makhsiusiyat

13 Dariya-e-Furat ke maghribi ilage ke
gawarnar Tattani, Shatar-bozni aur un ke
hamkhidmat afsaron ne har tarah se Dara

Badshah ke hukm ki tamil ki. 14 Chunanche
Yahudi buzurg Rab ke ghar par kam jari rakh

sake. Donon nabi Hajji aur Zakariyah bin Idda
apni nabuwwaton se un ki hausla-afzai karte
rahe, aur yon sara kam Israil ke Khuda aur Faras
ke badshahon Khoras, Dara aur Artakhshasta
ke hukm ke mutabig hi mukammal hua.

15 Rab ka ghar Dara Badshah ki huktmat ke
chhate sal men takmil tak pahuncha. Adar
ke mahine ka tisra din * tha. 16 Israiliyon
ne imamon, Lawiyon aur jiladwatani se wapas
ae hue Israiliyon samet bari khushi se Rab ke

* 6:15 12 March.

Ghar ki Makhstsiyat ki Id manai. 17 Unhon ne
100 bail, 200 mendhe aur bher ke 400 bachche
qurban kie. Pure Israil ke lie gunah ki qurbani
bhi pesh ki gai, aur is ke lie f1 qabila ek bakra
yanl mil kar 12 bakre charhae gae. 18 Phir
imamon aur Lawiyon ko Rab ke ghar ki khidmat
ke mukhtalif gurohon men taqsim kiya gaya, jis
tarah Musa ki shariat hidayat deti hai.

Isratlt Fasah ki Id Manate Hain

19 pahle mahine ke 14wen din T jilawatani se
wapas ae hue Israiliyon ne Fasah ki Id manai.
20 Tamam imamon aur Lawiyon ne apne ap ko
pak-saf kar rakha tha. Sab ke sab pak the.
Lawiyon ne Fasah ke lele jilawatani se wapas ae
hue Israiliyon, un ke bhaiyon yani imamon aur
apne lie zabah kie. 21 Lekin na sirf jilawatani
se wapas ae hue Israili is khane men sharik hue
balki mulk ke wuh tamam log bhi jo Ghairyahud1
qaumon ki napak rahon se alag ho kar un ke sath
Rab Israil ke Khuda ke talib hue the. 22 Unhon
ne sat din bari khushi se Bekhamirl Roti ki Id
manal. Rab ne un ke dilon ko khushi se bhar
diya tha, kyonki us ne Faras ke badshah ka dil
un ki taraf mayl kar diya tha taki unhen Israil ke
Khuda ke ghar ko tamir karne men madad mile.

7

Azra Imam ko Yartuishalam Bheja Jata Hai

1In waqiyat ke kafi arse bad ek admi banam
Azra Babal ko chhor kar Yarushalam aya.
Us waqt Faras ke badshah Artakhshasta ki

T 6:19 21 Aprail.

hukimat thi. Admi ka para nam Azra bin
Sirayah bin Azariyah bin Khilqgiyah 2 bin Sallim
bin Sadoq bin Akhitab 3 bin Amariyah bin
Azariyah bin Mirayot 4 bin Zarakhiyah bin Uzzi
bin Buqq1 > bin Abisua bin Finhas bin Iliyazar
bin Harun tha. (Hartan imam-e-azam tha.)

6 Azra pak nawishton ka ustad aur us shariat
ka alim tha jo Rab Israil ke Khuda ne Musa ki
marifat di thi. Jab Azra Babal se Yarushalam
ke lie rawana hua to shahanshah ne us ki
har khahish purt ki, kyonki Rab us ke Khuda
ka shafig hath us par tha. 7 Kai Israill us
ke sath gae. Imam, Lawi, gulukar aur Rab
ke ghar ke darban aur khidmatgar bhi un
men shamil the. Yih Artakhshasta Badshah ki
huktimat ke satwen sal men hua. 89 Qafila pahle
mahine ke pahle din * Babal se rawana hua aur

panchwen mahine ke pahle din T sahih-salamat
Yarushalam pahuncha, kyonki Allah ka shafiq
hath Azra par tha. 10 Wajah yih thi ki Azra ne
apne ap ko Rab ki shariat ki taftish karne, us ke
mutabiq zindagl guzarne aur Israiliyon ko us ke
ahkam aur hidayat ki talim dene ke lie waqf kiya
tha.
Shahanshah Azra ko Mukhtarnama Deta Hai

11 Artakhshasta Badshah ne Azra Imam ko
zail k& mukhtarnama de diya, usi Azra ko jo
pak nawishton ka ustad aur un ahkam aur
hidayat ka alim tha jo Rab ne Israil ko di thin.
Mukhtarname men likha tha,

12 “Az: Shahanshah Artakhshasta

* 7.8.9 8 Aprail. T 7:8-9 4 Agast.

Azra Imam ko jo asman ke Khuda ki shariat
ka alim hai, salam! 13 Main hukm deta han ki
agar meri saltanat men maujud kol bhi Israilt ap
ke sath Yarushalam ja kar wahan rahna chahe
to wuh ja sakta hai. Is men imam aur Lawl bhi

shamil hain, 14 shahanshah aur us ke sat mushir
ap ko Yahudah aur Yarushalam bhej rahe hain

taki ap Allah ki us shariat ki raushni men jo ap
ke hath men hai Yahudah aur Yarushalam ka
hal janch len. 15Jo sond-chandi shahanshah aur
us ke mushiron ne apni khushi se Yarashalam
men sukinat karne wale Israil ke Khuda ke lie
qurban ki hai use apne sath le jaen. 16 Niz,
jitnl bhi sona-chandi ap ko suba Babal se mil
jaedi aur jitne bhi hadiye qaum aur imam apni
khushi se apne Khuda ke ghar ke lie jama karen
unhen apne sath le jaen. 17 Un paison se bail,
mendhe, bher ke bachche aur un ki qurbaniyon
ke lie darkar ghalla aur mai ki nazaren kharid
len, aur unhen Yarushalam men apne Khuda ke
ghar ki qurbangah par qurban karen. 18]Jo paise
bach jaen un ko ap aur ap ke bhai waise kharch
kar sakte hain jaise ap ko munasib lage. Shart
yih hai ki ap ke Khuda ki marzi ke mutabiq ho.
19 Yartishalam men apne Khuda ko wuh tamam
chizen pahunchaen jo ap ko Rab ke ghar men
khidmat ke lie di jaengi. 20 Baqi jo kuchh bhi ap
ko apne Khuda ke ghar ke lie kharidna pare us
ke paise shahi khazana ada karega.

21 Main, Artakhshasta Badshah Dariya-e-
Furat ke maghrib men rahne wale tamam
khazanchiyon ko hukm deta hun ki har tarah
se Azra Imam ki malt madad karen. Jo bhi

asman ke Khuda ki shariat ka yih ustad mange
wuh use diya jae. 22 Use 3,400 kilogram chandi,
16,000 kilogram gandum, 2,200 litar mai aur
2,200 litar zaitin ka tel tak dena. Namak use
utnd mile jitna wuh chahe. 23 Dhyan se sab
kuchh muhaiya karen jo asman ka Khuda apne
ghar ke lie mange. Aisa na ho ki shahanshah aur
us ke beton ki saltanat us ke ghazab ka nishana
ban jae. 24 Niz, ap ko ilm ho ki ap ko Allah ke is
ghar men khidmat karne wale kisi shakhs se bhi
kharaj ya kisI gism ka taiks lene ki ijazat nahin
hai, khah wuh imam, Law1i, gulukar, Rab ke ghar
ka darban ya us ka khidmatgar ho.

25 Ai Azra, jo hikmat ap ke Khuda ne ap ko ata
ki hai us ke mutabiq majistret aur qazi muqarrar
karen jo ap ki qaum ke un logon ka insaf karen
jo Dariya-e-Furat ke maghrib men rahte hain.
Jitne bhi ap ke Khuda ke ahkam jante hain wuh
is men shamil hain. Aur jitne in ahkam se waqif
nahin hain unhen ap ko talim deni hai. 26 Jo
bhi ap ke Khuda ki shariat aur shahanshah ke
ganun ki khilafwarzi kare use sakhti se saza d1
jae. Jurm Ki sanjidagl ka lihaz karke use ya to
saza-e-maut di jae ya jilawatan kiya jae, us ki
milkiyat zabt ki jae ya use jel men dala jae.”

Azra kit Sataish

27 Rab hamare bapdada ke Khuda ki tamjid
ho jis ne shahanshah ke dil ko Yarashalam men
Rab ke ghar ko shandar banane ki tahrik di hai.

28 Usi ne shahanshah, us ke mushiron aur tamam
asar-o-rasiikkh rakhne wale afsaron ke dilon ko
merl taraf mayl kar diya hai. Chunki Rab mere

Khuda ka shafiq hath mujh par tha is lie mera

hausla barh gaya, aur main ne Israil ke khandani
sarparaston ko apne sath Israil wapas jane ke lie
jama kiya.

8

Azra ke sath Jilawatani se Wapas Ane Walon

kt Fahrist
1Darj-e-zail un khandani sarparaston ki fahrist
hai jo Artakhshasta Badshadh ki hukomat ke

dauran mere sath Babal se Yarushalam ke lie
rawana hue. Har khandan ke mardon ki tadad

bhi darj hai:

23 Finhas ke khandan ka Jairsom,

Itamar ke khandan ka Danyal,

Daud ke khandan ka Hattash bin Sakaniyah,

Parus ke khandan ka Zakariyah. 150 mard us
ke sath nasabname men darj the.

4 Pakhat-moab ke khandan ka Ilthuaini bin
Zarakhiyah 200 mardon ke sath,

> Zattu ke khandan ka Sakaniyah bin Yahziyel
300 mardon ke sath,

6 Adin ke khandan ka Abad bin Yanatan 50
mardon ke sath,

7 Ailam ke khandan ka Yasayah bin Ataliyah
70 mardon ke sath,

8 Safatiyah ke khandan ka Zabadiyah bin
Mikael 80 mardon ke sath,

9Yoab ke khandan ka Abadiyah bin Yihiyel 218
mardon ke sath,

10 Bani ke khandan ka Saltimit bin Yasifiyah
160 mardon ke sath,

11 Babi ke khandan ka Zakariyah bin Bab1 28
mardon ke sath,

12 Azjad ke khandan ka Yohanan bin Haqqatan
110 mardon ke sath,

13 Adunigam ke khandan ke akhiri log Ilifalat,
Ya'iyel aur Samayah 60 mardon ke sath,

14 Bigwi ka khandan ka Utl aur Zabud 70
mardon ke sath.

15 Main yani Azra ne mazkara logon ko us
nahar ke pas jama kiya jo Ahawa ki taraf bahti
hai. Wahan ham khaime laga kar tin din thahre
rahe. Is dauran mujhe pata chala ki go am
log aur imam a gae hain lekin ek bhi Lawi
hazir nahin hai. 16 Chunanche main ne Iliyazar,
Ariyel, Samayah, Ilnatan, Yarib, IInatan, Natan,
Zakariyah aur Masullam ko apne pas bula liya.
Yih sab khandani sarparast the jabki shariat
ke do ustad banam Yuyarib aur Ilnatan bhi
sath the. 17 Main ne unhen Lawiyon ki abadi
Kasifiyah ke buzurg Iddua ke pas bhej kar wuh
kuchh bataya jo unhen Idda, us ke bhaiyon aur
Rab ke ghar ke khidmatgaron ko batana tha taki
wuh hamare Khuda ke ghar ke lie khidmatgar
bhejen.

18 Allah ka shafig hath ham par tha, is lie
unhon ne hamen Mahli bin Lawl bin Israil
ke khandan ka samajhdar admi Saribiyah bhej
diya. Saribiyah apne beton aur bhaiyon ke sath
pahuncha. Kul 18 mard the. 19 In ke alawa
Mirarl ke khandan ke Hasbiyah aur Yasayah ko
bhi un ke beton aur bhaiyon ke sath hamare pas
bheja gaya. Kul 20 mard the. 20 Un ke sath Rab
ke ghar ke 220 khidmatgar the. In ke tamam
nam nasabname men darj the. Daud aur us ke

mulazimon ne un ke bapdada ko Lawiyon ki
khidmat karne ki zimmedar1i di thi.

Yartushalam ke lie Rawanagt ki Taiyariyan
21 Wahin Ahawa ki nahar ke pas hi main ne
elan kiya ki ham sab roza rakh kar apne ap ko
apne Khuda ke samne past karen aur dua karen

ki wuh hamen hamare bal-bachchon aur saman
ke sath salamatl se Yarushalam pahunchae.

22 Kyonki hamare sath fauji aur ghursawar
nahin the jo hamen raste men dakuon se mahfaz
rakhte. Bat yih thi ki main shahanshah se yih
mangne se sharm mahsus kar raha tha, kyonki
ham ne use bataya tha, “Hamare Khuda ka
shafiq hath har ek par thaharta hai jo us ka talib
rahta hai. Lekin jo bhi use tark kare us par us
ka sakht ghazab nazil hota hai.” 23 Chunanche
ham ne roza rakh kar apne Khuda se iltamas ki
ki wuh hamari hifazat kare, aur us ne hamari
suni.

24 Phir main ne imamon ke 12 rahnumaon ko
chun liya, niz Saribiyah, Hasbiyah aur mazid
10 Lawiyon ko. 25 Un ki maujidagl men main
ne sona-chandi aur baqi tamam saman tol liya
jo shahanshah, us ke mushiron aur afsaron aur
wahan ke tamam Israiliyon ne hamare Khuda ke
ghar ke lie ata kiya tha.

26 Main ne tol kar zail ka saman un ke hawale
kar diya: taqriban 22,000 kilogram chandi,
chandi ka kuchh saman jis ka kul wazn takriban
3,400 kilogram tha, 3,400 kilogram sona, 27 sone
ke 20 pyale jin ka kul wazn taqriban sarhe 8
kilogram tha, aur pital ke do palish kie hue pyale
jo sone ke pyalon jaise gqimti the.

28 Main ne admiyon se kaha, “Ap aur yih
tamam chizen Rab ke lie makhsus hain. Logon
ne apni khushi se yih sona-chandi Rab ap
ke bapdada ke Khuda ke lie qurban ki hai.
29 Sab kuchh ehtiyat se mahfaz rakhen, aur
jab ap Yarushalam pahunchenge to ise Rab ke
ghar ke khazane tak pahuncha kar rahnuma
imamon, Lawiyon aur khandani sarparaston ki
maujudagl men dubara tolna.”

30 Phir imamon aur Lawiyon ne sona-chandi
aur baqi saman le kar use Yariushalam men
hamare Khuda ke ghar men pahunchane ke lie
mahfaz rakha.

Yartushalam tak Safr

31 Ham pahle mahine ke 12wen din * Ahawa

nahar se Yarushalam ke lie rawana hue. Allah ka
shafig hath ham par tha, aur us ne hamen raste

men dushmanon aur dakuon se mahfiz rakha.
32 Ham Yartushalam pahunche to pahle tin din
aram kiya. 33 Chauthe din ham ne apne Khuda
ke ghar men sona-chandi aur baqi makhsus
saman tol kar imam Marimot bin Uriyah ke
hawale kar diya. Us waqt Iliyazar bin Finhas

aur do Lawl banam Yuzabad bin Yashua aur
Nauadiyah bin Binnii us ke sath the. 3¢ Har chiz

ginl aur toli gai, phir us ka pura wazn fahrist
men darj kiya gaya.

351s ke bad jilawatani se wapas ae hue tamam
logon ne Israil ke Khuda ko bhasm hone wali
qurbaniyan pesh kin. Is nate se unhon ne
pure Israil ke lie 12 bail, 96 mendhe, bher ke

* 8:31 19 Aprail.

77 bachche aur gunah ki qurbani ke 12 bakre
qurban kie.

36 Musafiron ne Dariya-e-Furat ke maghribi
ilage ke gawarnaron aur hakimon ko shahan-
shah ki hidayat pahunchain. In ko parh kar
unhon ne Israili qaum aur Allah ke ghar ki
himayat ki.

9

Ghairyahudi Biwiyon par Afsos

12 Kuchh der bad gaum ke rahnuma mere
pas ae aur kahne lage, “Qaum ke am logon,
imamon aur Lawiyon ne apne ap ko mulk ki
digar qaumon se alag nahin rakha, go yih
ghinaune rasm-o-riwaj ke pairokar hain. Un ki
auraton se shadi karke unhon ne apne beton
ki bhi shadi un ki betiyon se karai hai. Yon
Allah ki mugqaddas qaum Kananiyon, Hittiyon,
Farizziyon, Yabusiyon, Ammoniyon, Moabiyon,
Misriyon aur Amoriyon se alada ho gai hai. Aur
buzurgon aur afsaron ne is bewafal men pahal
ki hai!”

3 Yih sun kar main ne ranjida ho kar apne
kapron ko pharliya aur sar aur darhi ke bal noch
noch kar nange farsh par baith gaya. ¢ Wahan
main sham ki qurbani tak behis-o-harkat baitha
raha. Itne men bahut-se log mere irdgird jama
ho gae. Wuh jilawatani se wapas ae hue logon ki
bewafai ke bais tharthara rahe the, kyonki wuh
Israil ke Khuda ke jawab se nihayat khaufzada
the. > Sham ki qurbani ke waqt main wahan se
uth khara hua jahan main tauba ki halat men

baitha hua tha. Wuhi phate hue kapre pahne
hue main ghutne tek kar jhuk gaya aur apne
hathon ko asman ki taraf uthae hue Rab apne
Khuda se dua karne laga,

6 “Ai mere Khuda, main nihayat sharminda
han. Apna munh ter1 taraf uthane ki mujh men
jurrat nahin rahi. Kyonki hamare gunahon ka
itna bara dher lag gaya hai ki wuh ham se ancha
hai, balki hamara qusur asman tak pahunch
gaya hai. 7 Hamare bapdada ke zamane se le
kar aj tak hamara qusur sanjida raha hai. Isi
wajah se ham bar bar pardesi hukmranon ke
gabze men ae hain jinhon ne hamen aur hamare
badshahon aur imamon ko qatl kiya, giriftar
kiya, lut liya aur hamari behurmatt ki. Balki aj
tak hamar halat yihi rahi hai.

8 Lekin is waqt Rab hamare Khuda ne thorl
der ke lie ham par mehrbani ki hai. Hamarl
gaum ke bache-khuche hisse ko us ne rihai de
kar apne muqgaddas magam par mahfaz rakha
hai. Yon hamare Khuda ne hamari ankhon
men dubara chamak paida ki aur hamen kuchh
sukun muhaiya kiya hai, go ham ab tak ghulami
men hain. 9 Beshak ham ghulam hain, to bhi
Allah ne hamen tark nahin kiya balki Faras ke
badshah ko ham par mehrbani karne ki tahrik
di hai. Us ne hamen az sar-e-nau zindagl ata
ki hai taki ham apne Khuda ka ghar dubara
tamir aur us ke khandarat bahal kar saken.
Allah ne hamen Yahudah aur Yarushalam men
ek mahfaz chardiwari se gher rakha hai.

10 Lekin ai hamare Khuda, ab ham kya kahen?
Apni in harkaton ke bad ham kya jawab den?

Ham ne tere un ahkdm ko nazarandaz kiya
hai 11 jo td ne apne khadimon yani nabiyon ki
marifat die the.

T ne farmaya, Jis mulk men tum dakhil ho
rahe ho taki us par qabza karo wuh us men
rahne wall qaumon ke ghinaune rasm-o-riwaj ke
sabab se napak hai. Mulk ek sire se dusre sire
tak un ki napaki se bhar gaya hai. 12 Lihaza
apni betiyon ki un ke beton ke sath shadi mat
karwana, na apne beton ka un ki betiyon ke
sath rishta bandhna. Kuchh na karo jis se un
ki salamati aur kamyabi barhti jae. Tab hi
tum tagqatwar ho kar mulk ki achchhi paidawar
khaoge, aur tumhari aulad hamesha tak mulk ki
achchhi chizen wirasat men pati rahegi’

13 Ab ham apni sharir harkaton aur bare qusar
ki sazad bhugat rahe hain, go ai Allah, td ne
hamen itni sakht saza nahin di jitn1 hamen milni
chahie thi. Ta ne hamara yih bacha-khucha
hissa zinda chhora hai. 14 To kya yih thik hai
ki ham tere ahkam ki khilafwarzi karke aisi
gaumon se rishta bandhen jo is qism ki ghinauni
harkaten kartt hain? Hargiz nahin! Kya is ka
yih natija nahin niklega ki tera ghazab ham par
nazil ho kar sab kuchh tabah kar dega aur yih
bacha-khucha hissa bhi khatm ho jaega? 15 Ai
Rab Israil ke Khuda, ta hi adil hai. Aj ham bache
hue hisse ki haisiyat se tere huzur khare hain.
Ham qusturwar hain aur tere samne gqaym nahin
rah sakte.”

10

Butparast Biwiyon ko Talaq

1TJab Azra is tarah dua kar raha aur Allah ke
ghar ke samne pare hue aur rote hue qaum ke
qusur ka iqrar kar raha tha to us ke irdgird Israilt
mardon, auraton aur bachchon ka bara hujum
jama ho gaya. Wuh bhi phut phat kar rone lage.

2 Phir Ailam ke khandan ke Sakaniyah bin
Yihiyel ne Azra se kaha,

“Waqgal ham ne parosi qaumon Ki auraton se
shadi karke apne Khuda se bewafal ki hai. To
bhi ab tak Israil ke lie ummid ki kiran baqi
hai. 3 Aen, ham apne Khuda se ahd bandh

kar wada karen ki ham un tamam auraton ko
un ke bachchon samet wapas bhej denge. Jo

bhi mashwara ap aur Allah ke ahkam ka khauf
manane wale digar log hamen denge wuh ham
karenge. Sab kuchh shariat ke mutabiq kiya jae.
4 Ab uthen! Kyonki yih muamala durust karna
ap hi ka farz hai. Ham ap ke sath hain, is lie
hausla rakhen aur wuh kuchh karen jo zaruril
hai.”

S Tab Azra uthd aur rahnuma imamon,
Lawiyon aur tamam qaum ko gasam Kkhila1r ki
ham Sakaniyah ke mashware par amal karenge.
6 Phir Azra Allah ke ghar ke samne se chala
gaya aur Yuhanan bin Iliyasib ke kamre men
dakhil hua. Wahan us ne purl rat kuchh khae-
pie baghair guzarl. Ab tak wuh jilawatani se
wapas ae hue logon ki bewafal par matam kar
raha tha.

7-8 Sarkari afsaron aur buzurgon ne faisla kiya
ki Yarushalam aur pure Yahudah men elan kiya
jae, “Lazim hai ki jitne bhi Israill jilawatani
se wapas ae hain wuh sab tin din ke andar

andar Yarushalam men jama ho jaen. Jo bhi is
dauran hazir na ho use jilawatanon ki jamat se
kharij kar diya jaega aur us ki tamam milkiyat
zabt ho jaeqgl.” 9 Tab Yahudah aur Binyamin
ke gabilon ke tamam admi tin din ke andar
andar Yarushalam pahunche. Nawen mahine
ke biswen din * sab log Allah ke ghar ke sahan
men jama hue. Sab muamale ki sanjidagl aur
mausam ke sabab se kanp rahe the, kyonki
barish ho rahi thi. _

10 Azra Imam khare ho kar kahne laga, “Ap
Allah se bewafa ho gae hain. Ghairyahudi
auraton se rishta bandhne se ap ne Israil ke
qustr men izafa kar diya hai. 11 Ab Rab apne
bapdada ke Khuda ke huzur apne gunahon ka
iqrar karke us ki marzi purl karen. Parosl
gqaumon aur apni pardesi biwiyon se alag ho
jaen.”

12 Par1 jamat ne buland awaz se jawab diya,
“Ap thik kahte hain! Lazim hai ki ham ap ki
hidayat par amal karen. 13 Lekin yih kol aisa
muamala nahin hai jo ek ya do din men durust
kiya ja sake. Kyonki ham bahut log hain aur
ham se sanjida gunah sarzad hua hai. Niz, is
waqt barsat ka mausam hai, aur ham zyada
der tak bahar nahin thahar sakte. 14 Behtar
hai ki hamare buzurg purl jamat ki numaindagi
karen. Phir jitne bhi ddmiyon ki Ghairyahudi
biwiyan hain wuh ek muqgarrard din maqgami
buzurgon aur gaziyon ko sath le kar yahan aen
aur muamala durust karen. Aur lazim hai ki yih

* 10:9 19 Sitambar.

silsila us waqt tak jari rahe jab tak Rab ka ghazab
thanda na ho jae.”

15 Tamam log muttafiq hue, sirf Yanatan bin
Asahel aur Yahziyah bin Tiqwa ne faisle ki
mukhalafat ki jabki Masullam aur Sabbati Law1l
un ke haq men the. 1617 To bhi Israiliyon ne
mansube par amal kiya. Azra Imam ne chand
ek khandani sarparaston ke nam le kar unhen
yih zimmedari di ki jahan bhi kisi Yahud1i mard
ki Ghairyahudi aurat se shadi hui hai wahan
wuh pire muamale ki tahqiq karen. Un ka
kam daswen mahine ke pahle din T shurt hua

aur pahle mahine ke pahle din  takmil tak
pahuncha.

18-19 Darj-e-zail un admiyon ki fahrist hai
jinhon ne Ghairyahtdi auraton se shadi Ki thi.
Unhon ne qasam kha kar wada kiya ki ham apni
biwiyon se alag ho jaenge. Sath sath har ek ne
qusur ki qurbani ke taur par mendha qurban
kiya.

Imamon men se qusarwar:

Yashua bin Yusadaq aur us ke bhai Masiyah,
Iliyazar, Yarib aur Jidaliyah,

20 Immer ke Kkhandan ka Hananl aur
Zabadiyah,

21 Harim ke khandan ka Masiyah, Iliyas,
Samayah, Yihiyel aur Uzziyah,

22 Fashhiir ke khandan ka Iliyuaini, Masiyah,
Ismail, Nataniyel, Yazabad aur Iliyasa.

23 Lawiyon men se qusirwar:

T 10:16-17 29 Disambar. i 10:16-17 27 March.



Azra 10:24 XXX Azra 10:40

Yuzabad, Simail, Qilayah yani Qalita, Fa-
tahiyah, Yahudah aur Iliyazar.

24 Gulukaron men se qusurwar:

Iliyasib.

Rab ke ghar ke darbanon men se qusurwar:

Sallim, Talam aur Url.

25 Baql qusurwar Israili:

Parus ke khandan ka Ramiyah, Yazziyah,
Malkiyah, Miyamin, Iliyazar, Malkiyah aur
Binayah.

26 Ajlam ke khandan ka Mattaniyah, Za-
kariyah, Yihiyel, Abdi, Yarimot aur Iliyas,

27 Zattd ke khandan ka Iliyuaini, Iliyasib,
Mattaniyah, Yarimot, Zabad aur Aziza.

28 Babl ke khandan ka Yuhanan, Hananiyah,
Zabbl aur Atli.

29 Banl ke khandan ka Masullam, Malluk,
Adayah, Yasub, Siyal aur Yarimot.

30 pakhat-moab ke khandan ka Adna, Kilal,
Binayah, Masiyah, Mattaniyah, Bazliyel, Binna1
aur Manassi.

31 Harim ke khandan ka Iliyazar, Yissiyah,
Malkiyah, Samayah, Shamatn, 32 Binyamin,
Malluk aur Samariyah.

33 Hashtum ke khandan ka Mattani, Mattattah,
Zabad, Ilifalat, yaremi, Manassi aur Simal.

34 Bani ke khandan ka Madi, Amram, Uel,
35 Binayah, Badiyah, Kalahi, 36 Waniyah,
Marimot, Iliyasib, 37 Mattaniyah, Mattani aur
Yasi.

38 Binnuil ke khandan ka Simali, 39 Salamiyah,
Natan, Adayah, 40 Maknadbi, Sasi, Sar],

41 Azarel, Salamiyah, Samariyah, 42 Sallam,
Amariyah aur Yusuf.

43 Nabu ke khandan ka Ya'iyel, Mattitiyah,
Zabad, Zabina, Yaddi, Yoel aur Binayah.

441n tamam admiyon ki Ghairyahidi auraton
se shadi hui thi, aur un ke han bachche paida
hue the.

